
Հարգելի պարոն Սահակյան


Ձեզ ենք ներկայացնում Հայաստանի Հանրապետության կառավարության եզրա​կա​ցու​​​​​թյունը Հայաստանի Հանրապետության Ազգային ժողովի պատգամավոր Տիգրան Ուրի​խան​յանի՝ օրենս​​դրական նախաձեռնության կար​գով ներկա​յաց​րած «Հայաստանի Հանրա​պե​տության ընտրական օրենսգրքում լրացում կատարելու մասին» և «Հայաստանի Հանրա​պե​տության օրհներգի մասին» Հայաստանի Հանրապետության օրենքում լրացում կա​տա​րելու մասին» Հա​յաս​տանի Հան​րա​պետության օրենքների նախագծերի փաթեթի (Պ-876-21.10.2015-ՊԻ-010/0 և Պ-8761-21.10.2015-ՊԻ-010/0) վերաբերյալ:
1. «Հայաստանի Հանրա​պե​տության ընտրական օրենսգրքում լրացում կատարելու մա​սին» Հա​յաս​տանի Հան​րա​պետության օրենքի նախագծի 1-ին հոդվածում օգտա​գործ​վում են «տեղամասային կենտրոնների բացում» և «տեղամասային կենտրոնների փակում» ար​տահայտությունները, մինչդեռ Հայաստանի Հանրապետության ընտրական օրենս​գրքում նման հասկացություններ սահմանված չեն: Տեղին է նշել, որ հա​մա​ձայն Հայաստանի Հանրա​պե​տության ընտրական օրենսգրքի՝

- 54-րդ հոդվածի՝ քվեար​կու​թյունն անցկացվում է միայն Հայաստանի Հան​րա​պե​տության տարածքում կազմա​վոր​ված տեղամասային կենտրոններում` ժամը 8.00-ից մինչև 20.00-ն, 
- 62-րդ հոդվածի՝ տեղամասային ընտրական հանձնաժողովի աշխատանքը քվե​ար​կու​թյան օրն սկսվում է ժամը 07.00-ին, 
- 67-րդ հոդվածի՝  ժամը 20.00-ին հայտարարվում է քվեարկության ավարտի մա​սին և արգելվում ընտրողների մուտքը քվեարկության սենյակ, ինչից հետո հանձնաժողովի նախագահը փակում է քվեատուփի ճեղքը, սակայն հանձնաժողովի աշխատանքները չեն դադարում, քանի որ սկսվում է քվեարկության արդյունքների ամփոփման նիստը: 
Այսպիսով՝ նախագծից պարզ չէ, թե որ պահից են տեղամասային կենտրոնները համարվում բացված և փակված:
Նույն դիտողությունը վերաբերում է նաև «Հայաստանի Հանրա​պե​տության օրհ​ներ​գի մասին» Հայաստանի Հանրապետության օրենքում լրացում կա​տա​րելու մասին» Հա​յաս​տա​նի Հան​րա​պետության օրենքի նախագծի 1-ին հոդվածին:

2. «Հայաստանի Հանրա​պե​տության օրհներգի մասին» Հայաստանի Հանրա​պե​տու​թյան օրենքում լրացում կա​տա​րելու մասին» Հա​յաս​տանի Հան​րա​պետության օրենքի նա​խա​գծի 1-ին հոդվածը լրացուցիչ հիմնավորման կարիք ունի:  
3. Օրենսդրական տեխնիկայի կանոնները մասամբ պահպանված չեն: Այսպես` 

1) «Հայաստանի Հանրապետության ընտրական օրենսգրքում լրացում կատարելու մասին» Հայաստանի Հանրապետության օրենքի նախագծի 1-ին.

ա. հոդվածից անհրաժեշտ է հանել «(այսուհետ՝ Օրենսգիրք)» բառերը` հաշվի առնելով այն հանգամանքը, որ նախագծի տեքստում այլևս չեն օգտագործվում «ընտրական օրենսգիրք» բառերը.
բ. հոդվածում «կետով» բառն անհրաժեշտ է փոխարինել «մասով» բառով` նկատի ունե​նալով «Իրավական ակտերի մասին» Հայաստանի Հանրապետության օրենքի 41-րդ հոդ​վածի դրույթները,
2) «Հայաստանի Հանրապետության օրհներգի մասին» Հայաստանի Հանրապետու​թյան օրենքում լրացում կատարելու մասին» Հայաստանի Հանրապետության օրենքի նա​խա​գծի՝

ա. վերնագրում և 1-ին հոդվածում «Հայաստանի Հանրապետության օրհներգի մա​սին» բառերից հետո անհրաժեշտ է լրացնել «Հայաստանի Հանրապետության» բառերը՝ նկա​տի ունենալով «Իրավական ակտերի մասին» Հայաստանի Հանրապետության օրենքի 39-րդ հոդվածի դրույթները.
բ. 1-ին հոդվածում «կետը» և «ենթակետով» բառերն անհրաժեշտ է փոխարինել «մա​սը» և «կետով» բառերով` նկատի ունենալով «Իրավական ակտերի մասին» Հայաս​տա​նի Հանրապետության օրենքի 41-րդ հոդվածի դրույթները:

Ամփոփելով՝ ներկայացված օրենքների նախագծերի՝

 - 1-ին հոդվածներն անհրաժեշտ է հստակեցնել և խմբագրել՝ համապատաս​խա​նեցնելով Հայաստանի Հանրապետության ընտրական օրենսգրքի դրույթներին,

- դրույթների գործնական կիրառման համար անհրաժեշտ է բոլոր տեղամասային կենտրոններն ապահովել համապատասխան սարքավորումներով:
Գտնում ենք, որ նախագծերի դրույթները համադրելի չեն «Հայաստանի Հանրա​պե​տության օրհ​ներ​գի մասին» Հայաստանի Հանրապետության օրենքի 3-րդ հոդվածի 1-ին մա​սի դրույթների հետ, մասնավորապես՝ նշյալ հոդվածի 1-ին մասի համաձայն Հայաս​տա​նի Հանրապետության օրհներգը պարտադիր կատարվում է Հայաստանի Հանրապե​տու​թյան Նախագահի, Հայաստանի Հանրապետության Ազգային ժողովի նախագահի, Հայաս​տանի Հանրապետության վարչապետի մասնակցությամբ պաշտոնական և հանդիսավոր արարողությունների ժամանակ, օտարերկրյա պետությունների նախագահների, օրենսդիր մարմինների ղեկավարների, վարչապետների, պաշտոնական ներկայացուցիչների Հայաս​տանի Հանրապետություն պետական և պաշտոնական այցերի ժամանակ, Հայաստանի Հան​րապետության տարածքում անցկացվող զորահանդեսների ժամանակ և այլն: Մինչդեռ նա​խագծի համաձայն՝ օրհներգը պետք է պարտադիր կատարվի տեղամասային կենտ​րոն​ներում, որտեղ ներկա են գտնվում միայն տեղամասային հանձնաժողովի անդամները, վստահ​ված անձինք և դիտորդները: Այդ առումով նախագծի դրույթները համահունչ չեն հիշյալ հոդվածում ամրագրված դրույթներին:  

Ելնելով շարադրվածից` Հա​յաս​​տա​նի Հան​​րա​պետության կա​​ռավարությունը դեմ է ներկայացված նախագծին: 

Ներկայացված օրենքների նախագծերի փաթեթը Հա​յաս​​տա​նի Հան​​րա​պետության Ազ​գա​յին ժողո​վում քննար​կելիս, հարակից զեկուցմամբ հան​դես կգա Հա​​յաս​տանի Հան​րա​պե​տու​թյան ար​դա​րադատության նախարար Արփինե Հովհաննիսյանը:
Օրենքների նախագծերի փաթեթի ընդունման դեպքում Հա​յաս​տա​​նի Հան​​​րա​պե​տո​ւ​թյան կառա​վա​րու​թյան որոշման կամ այլ իրա​վա​կան ակտի ընդունման անհրաժեշտություն չի առա​ջանում:

Կից ներ​կա​յաց​վում են օրենքների նախագծերի կարգավոր​ման ազ​դե​ցու​​թյան գնա​հատ​ման  եզ​րակացությունները:

Հարգանքով`





     
ՀՈՎԻԿ  ԱԲՐԱՀԱՄՅԱՆ
ԵԶՐԱԿԱՑՈՒԹՅՈՒՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ
ԳՆԱՀԱՏՄԱՆ
«Հայաuտանի Հանրապետության ընտրական օրենսգրքում լրացում կատարելու մաuին» և «Հայաստանի Հանրապետության օրհներգի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի ընդունման դեպքում
«Հայաuտանի Հանրապետության ընտրական օրենսգրքում լրացում կատարելու մաuին» և «Հայաստանի Հանրապետության օրհներգի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի ընդունումն առողջապահության բնագավառի վրա ազդեցություն չի ունենա:

Եզրակացություն

«Հայաստանի Հանրապետության ընտրական օրենսգրքում լրացում կատարելու մասին» և «Հայաստանի Հանրապետության օրհներգի մասին Հայաստանի Հանրապետության օրենքում լրացում կատարելու մասին» ՀՀ օրենքների նախագծերի վերաբերյալ սոցիալական պաշտպանության ոլորտում կարգավորման ազդեցության գնահատման 
«Հայաստանի Հանրապետության ընտրական օրենսգրքում լրացում կատարելու մասին» և «Հայաստանի Հանրապետության օրհներգի մասին Հայաստանի Հանրապետության օրենքում լրացում կատարելու մասին» ՀՀ օրենքների նախագծերի (այսուհետ` նախագծեր) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի թիվ 18-Ն որոշման համաձայն:

Նախագծերի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագծերը`

ա) ռազմավարական կարգավորման ազդեցության տեսանկյունից ունեն չեզոք ազդեցություն.

բ) շահառուների վրա կարգավորման ազդեցության տեսանկյունից ունեն չեզոք ազդեցություն:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Հայաստանի Հանրապետության ընտրական օրենսգրքում լրացում կատարելու մասին» և «Հայաստանի Հանրապետության օրհներգի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի բնապահպանության բնագավառում կարգավորման
1. «Հայաստանի Հանրապետության ընտրական օրենսգրքում լրացում կատարելու մասին» և «Հայաստանի Հանրապետության օրհներգի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի (այսուհետ` Օրենքներ) ընդունման արդյունքում շրջակա միջավայրի oբյեկտների`  մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Օրենքների նախագծերը բնապահպանության  ոլորտին չեն առնչվում,  ոլորտը կանոնակարգող իրավական ակտերով ամրագրված uկզբունքներին և պահանջներին չեն  հակասում: 

Օրենքների կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության ընտրական օրենսգրքում լրացում կատարելու մասին» և ««Հայաստանի Հանրապետության օրհներգի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ
«Հայաստանի Հանրապետության ընտրական օրենսգրքում լրացում կատարելու մասին» և ««Հայաստանի Հանրապետության օրհներգի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:
ԵԶՐԱԿԱՑՈՒԹՅՈՒՆ
«Հայաստանի Հանրապետության ընտրական օրենսգրքում լրացում կատարելու մասին» և «Հայաստանի Հանրապետության օրհներգի մասին» ՀՀ օրենքում լրացում կատարելու մասին» ՀՀ օրենքների նախագծերի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Հայաստանի Հանրապետության ընտրական օրենսգրքում լրացում կատարելու մասին» և «Հայաստանի Հանրապետության օրհներգի մասին» ՀՀ օրենքում լրացում կատարելու մասին» ՀՀ օրենքների նախագծերի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծով նախատեսվում է համապետական ընտրությունների ժամանակ տեղամասային կենտրոնների բացումը և փակումը ՀՀ օրհներգով ազդարարելու պարտադիր պահանջ և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:
ԵԶՐԱԿԱՑՈՒԹՅՈՒՆ

«Հայաստանի Հանրապետության ընտրական օրենսգրքում լրացում կատարելու մասին» և «Հայաստանի Հանրապետության օրհներգի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի մրցակցության բնագավառում կարգավորման ազդեցության գնահատման
«Հայաստանի Հանրապետության ընտրական օրենսգրքում լրացում կատարելու մասին» և «Հայաստանի Հանրապետության օրհներգի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերով (այսուհետ` Նախագծեր) Հայաստանի Հանրապետության ողջ տարածքում համապետական ընտրությունների ժամանակ տեղամասային կենտրոնների բացումը և փակումը նախատեսվում է ազդարարել ՀՀ օրհներգով:
 Նախագծերով կարգավորվող շրջանակները չեն առնչվում որևէ առանձին ապրանքային խմբի շուկայի հետ, ուստի Նախագծերի ընդունմամբ որևէ առանձին ապրանքային խմբի շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

Եզրակացություն
«Հայաս​տանի Հան​րա​պե​տության ընտրական օրենս​գր​քում լրացում կատարելու մասին» և «Հայաս​տանի Հանրա​պետու​թյան օրհներգի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի վերաբերյալ

Վերոնշյալ օրենքների նախագծերը ընդունվելու դեպքում ՀՀ պետական և համայնքային բյուջեների մուտքերի, ինչպես նաև բյուջետային բնագավառում քաղաքականության փոփոխմանը չեն հանգեցնում, սակայն կարող են հանգեցնել պետական բյուջեի ելքերի ավելացման, որոնց կոնկրետ չափը հնարավոր չէ հաշվարկել` համապատասխան տվյալների բացակայության պատճառով:

ՆԱԽԱԳԻԾ
Պ-876-21.10.2015-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆՏՐԱԿԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ 

Հոդված 1. Հայաստանի Հանրապետության  2011 թվականի մայիսի 26-ի Ընտրական օրենսգրքի (այսուհետ` Օրենսգիրք)  54-րդ հոդվածը լրացնել 1.1 կետով. 
«1.1 Հայաստանի Հանրապետության ողջ տարածքում համապետական ընտրությունների ժամանակ տեղամասային կենտրոնների բացումը եւ փակումը ազդարարվում է Հայաստանի Հանրապետության օրհներգով:»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
   

ՆԱԽԱԳԻԾ
Պ-8761-21.10.2015-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐՀՆԵՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության  2006 թվականի դեկտեմբերի 25-ի «Հայաստանի Հանրապետության օրհներգի մասին» օրենքի  3-րդ հոդվածի 1-ին կետը  լրացնել թ) ենթակետով. 
«թ) համապետական ընտրությունների ժամանակ Հայաստանի Հանրապետության ողջ տարածքում տեղամասային կենտրոնների բացման եւ փակման ժամանակ:»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

Հիմնավորում 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆՏՐԱԿԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ եւ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐՀՆԵՐԳԻ ՄԱՍԻՆ ՀՀ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԵՐԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
Կարեւորելով համապետական ընտրությունները որպես երկրի համար կարեւորագույն ու վճռորոշ իրադարձություն առաջարկում եմ   «Հայաստանի Հանրապետության ընտրական օրենսգրքում» եւ «Հայաստանի Հանրապետության օրհներգի մասին» օրենքում կատարել լրացումներ, որոնց    համաձայն համապետական ընտրությունների ժամանակ Հայաստանի Հանրապետության ողջ տարածքում տեղամասային կենտրոնները պետք է բացվեն եւ փակվեն Հայաստանի Հանրապետության օրհներգով: Սույն օրենսդրական նախաձեռնությունը ուղղված է ընտրությունների մեկնարկին եւ ավարտին առավել պաշտոնական բնույթ հաղորդելու, դրանք առավել հանդիսավոր դարձնելու, տեղամասերում համապատասխան բարոյահոգեբանական մթնոլորտ ձեւավորելու համար: Նման պրակտիկա կիրառվում է բազմաթիվ երկրներում, եւ արարողության հանդիսավորությունը էապես նպաստում է տվյալ իրադարձության համապատասխան ընկալմանը: 
ՀՀ ԸՆՏՐԱԿԱՆ ՕՐԵՆՍԳԻՐՔ
	Հոդված 54.
	Քվեարկության տեղը և ժամանակը


 
1. Քվեարկությունն անցկացվում է միայն Հայաստանի Հանրապետության տարածքում կազմավորված տեղամասային կենտրոններում` ժամը 8.00-ից մինչև 20.00-ն, բացառությամբ սույն օրենսգրքով սահմանված դեպքերի: Ժամը 20.00-ին քվեարկության սենյակում գտնվող, բայց դեռևս չքվեարկած ընտրողները քվեարկելու իրավունք ունեն:
«1.1 Հայաստանի Հանրապետության ողջ տարածքում համապետական ընտրությունների ժամանակ տեղամասային կենտրոնների բացումը եւ փակումը ազդարարվում է Հայաստանի Հանրապետության օրհներգով:»: 

2. Համապետական ընտրությունների ժամանակ ստացիոնար բուժում իրականացնող բժշկական հաստատություններում ստացիոնար բուժման մեջ գտնվող, քվեարկության օրը տեղամասային կենտրոն ինքնուրույն ներկայանալու հնարավորություն չունեցող ընտրողների համար քվեարկությունը կազմակերպվում է ստացիոնար բժշկական հաստատությունում` շրջիկ արկղի միջոցով: 

Քվեարկությունն անցկացվում է քվեարկության գաղտնիության պահպանմամբ՝ կենտրոնական ընտրական հանձնաժողովի սահմանած կարգով: Ստացիոնար բուժում իրականացնող բժշկական հաստատություններում քվեարկողների քվեարկության կազմակերպմանը կարող են ներկա լինել նաև վստահված անձինք, դիտորդները, զանգվածային լրատվության միջոցների ներկայացուցիչները: Ստացիոնար բուժում իրականացնող բժշկական հաստատություններում քվեարկությունը կազմակերպվում է այն հաշվարկով, որ ավարտվի մինչև ժամը 18.00-ն:
ՀՀ ՕՐԵՆՔԸ ՀՀ ՕՐՀՆԵՐԳԻ ՄԱՍԻՆ
	Հոդված 3.
	Հայաստանի Հանրապետության օրհներգի կատարումը 


1. Հայաստանի Հանրապետության օրհներգը պարտադիր կատարվում է` 

ա) Հայաստանի Հանրապետության Նախագահի երդման արարողության ժամանակ` Հայաստանի Հանրապետության Նախագահի պաշտոնը ստանձնելիս.

բ) Հայաստանի Հանրապետության Նախագահի, Հայաստանի Հանրապետության Ազգային ժողովի նախագահի, Հայաստանի Հանրապետության վարչապետի մասնակցությամբ պաշտոնական և հանդիսավոր արարողությունների ժամանակ.

գ) Հայաստանի Հանրապետության նորընտիր Ազգային ժողովի առաջին նիստի գումարման պահին, ինչպես նաև հերթական նստաշրջանների բացման և փակման ժամանակ.

դ) Հայաստանի Հանրապետության տարածքում անցկացվող պաշտոնական արարողությունների ժամանակ Հայաստանի Հանրապետության դրոշը բարձրացնելիս.

ե) օտարերկրյա պետությունների նախագահների, օրենսդիր մարմինների ղեկավարների, վարչապետների, պաշտոնական ներկայացուցիչների, միջպետական և միջկառավարական կազմակերպությունների ղեկավարների` Հայաստանի Հանրապետություն պետական և պաշտոնական այցերի ժամանակ` Հայաստանի Հանրապետության պետական արարողակարգի հիմնադրույթներին համապատասխան.

զ) Հայաստանի Հանրապետության տարածքում անցկացվող զորահանդեսների ժամանակ, Հայաստանի Հանրապետության զինված ուժերի և այլ զորքերի զորամասերում առավոտյան` Հայաստանի Հանրապետության դրոշի բարձրացման, և երեկոյան` Հայաստանի Հանրապետության դրոշի իջեցման ժամանակ, ինչպես նաև զինվորական կանոնագրքերով և կանոնադրություններով նախատեսված այլ դեպքերում.

է) Հայաստանի Հանրապետության տարածքում գործող բարձրագույն կրթական հաստատություններում՝ անկախ սեփականության ձևից, ուսումնական տարվա սկիզբն ու ավարտը ազդարարելիս.

ը) Հայաստանի Հանրապետության տարածքում գործող բոլոր հանրակրթական դպրոցներում` անկախ սեփականության ձևից, ամեն երկուշաբթի դասերը սկսելուց առաջ: 
«թ) համապետական ընտրությունների ժամանակ Հայաստանի Հանրապետության ողջ տարածքում տեղամասային կենտրոնների բացման եւ փակման ժամանակ:»: 

2. Հայաստանի Հանրապետության օրհներգը կարող է կատարվել`
ա) Հայաստանի Հանրապետության պետական կառավարման, տեղական ինքնակառավարման մարմինների, ինչպես նաև ոչ պետական կազմակերպությունների և այլ անձանց կողմից անցկացվող հանդիսավոր արարողությունների և միջոցառումների ժամանակ.

բ) պետական տոների, պատմական իրողություններին նվիրված հանդիսավոր նիստերի, ժողովների ժամանակ. 

գ) հուշարձանների, հուշաքանդակների և հուշատախտակների բացման հանդիսավոր արարողությունների ժամանակ:

3. Սույն հոդվածով սահմանված դեպքերում օրհներգի կատարման կարգը սահմանում է Հայաստանի Հանրապետության կառավարությունը:

